
Ágrip 

Við kristnitöku var lítil sem engin þekking hérlendis á lestri og skrift að latneskri 

fyrirmynd og engir skólar eða aðrar menntastofnanir. Eftir kristnitöku hófu Íslendingar 

að sækja sér þekkingu og menntun frá hinum kristna heimi og færðu hana hingað heim. 

Þessi þekking var nýtt til að mennta íslenska prestastétt til að taka við af erlendum 

farandprestum. En hún nýttist einnig íslenskum fræðimönnum, bæði innan sem utan 

kirkjunnar til að skapa hinn einstaka sagnaarf þjóðarinnar. 

Fámenni og harðbýli landsins gerði hinsvegar ómögulegt að byggja upp innlendar 

menntastofnanir sem staðið gætu tímans tönn á styrkum, sjálfstæðum fótum. Einatt olli 

þessi óstöðugleiki því að það sem ein kynslóð skapaði, næsta kynslóð tapaði. Heilt yfir 

litið þá opnaði kristnitakan gluggan að heimi menntunar og fræða, en Íslendingar voru 

svo mis-duglegir í að nýta sér hann. Þannig er ekki hægt að tala um stöðuga þróun í 

menntamálum í þeim skilningi að hún styrktist og efldist smá saman með tímanum, 

heldur er saga menntamála fyrir Siðaskipti röð mis-tengdra, afmarkaðra atburða. Þar 

réði mest um áhugi og duttlungar þeirra sem málaflokknum réðu. 

Í þessari ritgerð er farið yfir hvernig menntun og þekking Íslendinga umbreyttist við 

kristnitöku, hvernig hún þróaðist, hvernig menntamál kirkjunnar og veraldlegra 

höfðingja var samofin og í hverju íslensk menntamál voru lík eða frábrugðinn því sem 

þekktist erlendis. 

Reynt er að varpa ljósi á spurningarnar hvort hér hafi verið stöðug þróun í 

menntamálum fram til Siðaskipta og á hvaða máta Íslendingar nýttu sér þá þekkingu 

sem að utan barst. 

Inngangur 

Í þessari ritgerð verður fjallað um þróun menntunnar á Íslandi frá kristnitöku til 

Siðaskipta um 1550. Fjallað verður um helstu frumkvöðla sem stuðluðu að stofnun eða 

uppgangi innlendra menntastofnanna, hvernig þessar stofnanir þróuðust í aldanna rás og 

hvert helsta inntak kennslunnar var, einkum í samanburði við erlendar fyrirmyndir. 

Menntun er hugtak sem tekist hefur verið á um og er mörgum mikið hjartans mál. Í 

þeirri umræðu er þó kannski oft svo að um er að ræða frekar hugsjónir en hugtök. Páll 

Skúlason leggur mjög stóran og þungan skilning í hugtakið og talar um í grein sinni 

Menntun og stjórnmál að menntun sé svarið við eymd, erfiði og vitleysu heimsins. Að 

helsta skylda ríkisins sé að mennta þegnana því að „upplýst alþýða veit hvernig á að 

bregðast við öllum vanda sem að höndum ber.“ 

Í almennri notkun á hugtakið menntun við um kerfisbundið nám þar sem fólk lærir 

hjá viðurkenndum fagaðilum oftast í ríkisreknum skólum eða þá einkareknum. Í 

ritgerðinni verður þessi almenni skilningur lagður til grundvallar umræðunni um 

menntun. 

Skoðað verður hvort og hvernig kristnitakan hafi haft áhrif á menntun og menningu 

fólksins í landinu. Hvernig menntuninni var háttað, hverjir áttu kost á menntun, með 

hvaða hætti hún var, hvert inntak menntunarinnar var og hverjir stóðu fyrir henni. Litið 

verður til erlendra áhrifa á menntun og hvernig Íslendingar meðtóku erlenda þekkingu 

og áhrif. Einnig verða allir þessir hlutir skoðaðir út frá hvernig þróun þeirra varð í 

gegnum aldirnar, og hvaða þættir helstir höfðu áhrif á þessa þróun.  

Í fyrsta kafla er stuttlega farið yfir menntun og þekkingu fyrir kristnitöku til að öðlast 

betri samanburð við þær breytingar sem áttu sér stað við kristnitöku. Er farið yfir þá 

blöndu af forn-norrænum sagnaarfi og kristnum skrifum og gildum sem hér kraumuðu 

strax frá landnámi. 

Í öðrum kafla er fjallað um klerka og aðra þjóna kirkjunnar. Menntun þeirra sem fyrir 

kirkjunna störfuðu, einkum presta, var einn af lykil kröftum í þróun menntastofnanna 

miðalda. Menntun klerka skipti ekki aðeins sköpun fyrir íslenska kirkju í að festa sig í sessi 

sem leiðandi samfélagsafl, heldur einnig í almennari samfélagsþróun. 

Í þriðja kafla er fjallað stuttlega um nokkra af fyrstu íslensku biskupunum. Þeir höfðu 

gríðarleg áhrif á uppgang íslenskrar kirkju, og þá ekki síst á þróun menntamála tengda 

henni. 

Í fjórða kafla eru skoðuð þróun þeirra menntastofnanna og lærdómssetra sem hér 

komust á fót, hvert upphaf þeirra var og hvaða áhrifavaldar það voru helstir sem lituðu 

þróun þeirra gegnum aldirnar, til góðs eða ills.  

Í fimma og síðasta kafla er svo fjallað nánar um þá þekkingu og áherslur sem hér 

voru varðandi námsefni menntastofnanna, en einnig almenna þekkingu þjóðarinnar. Er 

þetta sett í samhengi við sambærilega þróun erlendis og að hvaða leiti sú íslenska skar 

sig úr. 

Að lokum er svo kafli með niðurstöðum sem dregur saman umfjöllun fyrri kafla í því 

skyni að svara þeim spurningum sem lagt var upp með. 

1 Menntun og þekking á landnámsöld 

Þegar kristnin berst til Íslands og Norðurlandanna verður hún fyrir  áhrifum ríkjandi 

siða og þekkingar. Það er því vert að skoða hvernig menning var við lýði á þessum tíma. 

1.1 Samruni menningarheima á landnámsöld 

Fyrir kristnivæðingu voru Norðurlandaþjóðirnar almennt ólæsar og óskrifandi þó 

einhverjir kynnu að rista og lesa rúnir. Með kristnivæðingu lærðu menn að skrifa og lesa 

latínuletur en rúnirnar voru áfram letur leikmanna langt fram á 14. öld.
1
 

Á landnámstímanum var skáldskapur í blóma í Noregi og líklegt er að svo hafi einnig 

verið hér á landi. Þekkingin og menningin s.s. ljóð, sagnaskemmtun, ættfræði og 

lögfræði var að mestu í munnlegri geymd þó eitthvað hafi verið skráð með rúnum.
2
 

Samruni ríkjandi menningar við hina nýju menningu og þekkingu sem kristnin færir 

með ritkunnáttu sinni, varð til þess að skapa mikla bókmenntalega sérstöðu Íslands 

þegar allar þessar sögur færðust af stigi minnis og munnlegs flutnings yfir á skinn.
3
  

Kristnin var ekki ókunn fólkinu í landinu fram að kristnitöku. Kristni var nokkuð 

útbreidd um Evrópu og var í mikilli framrás á landnámstímanum. Vegna aðstæðna sem 

skapast höfðu á Norrænum slóðum, s.s. landþrengsla og ofríkis höfðingja sigldu 

norrænir menn víða og komust í kynni við aðra menningarheima t.a.m. kristna trú. 

Líklegt er því að landnámsmenn hafi orðið fyrir einhverjum menningar áhrifum kristni. 

Nýlegar erfðafræðirannsóknir benda til þess að  um helmingur landnámskvenna hafi 

verið keltneskur og um fimmtungur karla. Kristnin var útbreidd meðal Kelta og því 

líklegt að það fólk hafi haft einhverja þekkingu á almennum fræðum kristni og jafnvel 

einhverjir verið læsir og skrifandi á latneskt letur.
4
 
5
 

Það verður því að gera ráð fyrir að einhver þekking hafi verið í landinu í kristnum 

fræðum og latneskri ritun þegar kristni er síðan lögtekin á alþingi árið 999 eða 1000. 

Eftir lögsetninguna koma trúboðsbiskupar víðsvegar að frá Evrópu og lögðu grunn að 

                                                 
1 Björn Þorsteinsson, Ný Íslandssaga, Reykjavík: Heimskringla, 1966, bls. 225-226 
2 Gunnar Karlsson, Goðamenning, staða og áhrif goðorðsmanna í þjóðveldi Íslendinga, Reykjavík: Heimskringla, 

Háskólaforlag Máls og menningar, 2004, bls. 450-452 
3 Gunnar Karlsson, Goðamenning, bls. 457 
4 Gunnar Karlsson. „Hverjir voru helstu landnámsmenn Íslands og hvaðan komu þeir?“. Vísindavefurinn 16.10.2012. 

http://visindavefur.is/?id=61015. (Skoðað 9.12.2013).  
5 Agnar Helgason. „Staðfesta nútímarannsóknir að Íslendingar séu að mestu leyti komnir af Norðmönnum líkt og 

segir í fornum ritum?“. Vísindavefurinn 4.12.2000. http://visindavefur.is/?id=1213. (Skoðað 9.12.2013).  

kristinni þekkingu í landinu. Kristin kirkja var þá þegar orðin voldug stofnun í Evrópu, 

kannski má jafnvel orða það svo að rómverska heimsveldið hafi kristnivæðst svo að 

eftir stóð voldug heimsvalds kirkja með þjálfuðum embættis og fræðimönnum. Kirkjan 

rak þá skóla sem var einkum ætlað að þjálfa embættismenn hennar.
6
 
7
 

Inntak fræðslu kirkjunnar til almennings snérist um frumatriði kristinnar trúar og 

fólst einnig i því að fólk aðlagaði líferni sitt kristilegu siðferði og tileinkaði sér kristið 

gildismat. Í lok fræðslunnar átti fólk svo að geta svarað þríþættri skírnarspurningunni: 

Trúir þú á Guð? Trúir þú á Jesúm Krist? Trúir þá á heilagan anda?  

Kirkjan hafði ákveðin lágmarks viðmið um fræðslu en á eins fámennu og strjálbýlu 

landsvæði og Ísland var er þó líklegast að fólk hafi verið skírt eftir trúboðsprédikanir og  

skírnarfræðslan farið fram eftir á. Langur tími leið áður en framkvæmd almennrar 

fræðslu kirkjunnar komst í fastar skorður.
8
 Sagt er frá því að eftir kristnitöku á Alþingi 

hafi þingmenn verið skírðir á leið heim og jafnframt að alþýða hafi verið skírð þetta 

sumar en ástæða er til að draga í efa að skírn allra landsmanna hafi gengið svo hratt fyrir 

sig m.a. vegna þess að á þessum tíma voru einungis örfáir farandklerkar á landinu sem 

sinnt gátu verkefninu.
9
 

Helstu menningaráhrif kristninnar á Íslandi voru kynnin við bóklegar menntir, 

einkum frá Bretlandseyjum þar sem bókmenning stóð í miklum blóma á 11. öld. Mörg 

orð í íslenskri tungu eru upprunin þaðan, orð sem tengjast bókmenntum og 

kristnitökunni eins og biskup, bók, kirkja, klerkur, letur, messa, prestur ofl.
10

 

                                                 
6 Björn Þorsteinsson, Ný Íslandssaga, bls. 171 
7  Sigurður Líndal, „Upphaf kristni og kirkju“, Saga Íslands I, ritstj. Sigurður Líndal, Reykjavík: Hið íslenzka 

bókmenntafélag, Sögufélagið, bls 227-288, hér bls. 234 
8 Hjalti Hugason. „Hvað lærði fólk árið 1000? Var um einhverja „menntun“ að ræða?“. Vísindavefurinn 22.3.2000. 

http://visindavefur.is/?id=274. (Skoðað 5.11.2013) 
9 Hjalti Hugason, Frumkristni og upphaf kirkju: Kristni á Íslandi I, Reykjavík: Alþingi, 2000, bls.100-101 
10 Björn Þorsteinsson, Ný Íslandssaga, bls. 176 

2 Vígðir þjónar kirkjunnar 

Í þessum kafla verður farið yfir upphaf, þróun og flóru vígðra manna kirkjunnar. Skoðað 

hvaða þekkingarkunnáttu var krafist og hvernig klerkar stóðu mjög misjafnlega að 

efnum og virðingu. 

2.1 Klerkar 

Hugtakið klerkur nær yfir alla vígða einstaklinga sem þjónuðu innan kirkjunnar. Ekki 

voru einungis prestsvígðir sem störfuðu við kirkjurnar, heldur var það hluti af námsferli 

og undirbúningi fyrir prestsskap að taka lægri vígslur.  Samtals voru sjö vígsluþrep, 

fjögur lægri og þrjú æðri. Þau lægri voru hostiarus sem hafði hlutverk dyravarðar og 

hringjara í kirkjunni. Jafnframt átti hann að gæta þess að enginn bannfærður kæmist inn 

í kirkjuna og varðveita allt kirkjuskrúð. Næst var það lector eða lesari, sá las við 

tíðagjörð. Þá var það Exorcista sem aðstoðaði við skírn og aðrar athafnir. Fjórða af lægri 

vígsluhlutverkum var acolythus sem var ljósberi við messur. 

Til æðri vígslna töldust subdiaconus eða undirdjákni sem var aðstoðarmaður við 

messuflutning. Næsta þrep í vígsluröðinni var diaconus eða djákni sem jafnframt 

aðstoðaði við messuflutning. Sjöunda vígsluþrepið var svo prestbyterus eða vígslan til 

prests. Við þau tímamót átti einstaklingurinn að vera tilbúinn til að veita söfnuðinum 

alla venjubundna þjónustu.
11

 

Algengt var að höfðingjar sendu syni sína til náms við sjö til átta ára aldur. Það gat 

verið í klaustur eða við dómkirkjuskólana. Sjaldgæft var þó að foreldrar hefðu ráð á að 

senda börn sín til menntunar í tuttugu ár og líklegt að flestir hafi verið sendir við fjórtán 

ára aldurinn í fjögurra til fimm ára nám, eftir það hafi svo tekið við starfsþjálfun sem 

aðstoðarmenn og þeir fengið að launum framfærslu sína.  Fyrir þann aldur hafa þeir 

hlotið almennt nám og fengið uppeldi á þeim stöðum. Við manndómsárin eða tólf til 

fjórtán ára aldur hefur síðan eiginlegt klerkanám hafist hjá þeim en það var 

viðmiðunaraldur fyrir tvær lægstu vígslurnar, hostarius og lector. Síðan skyldu líða 

fjögur ár fram að þriðju vígslunni, exorcista, lærlingurinn hefur þá getað verið allt frá 16 

ára þegar hann hlýtur þá vígslu. Exorcista hafði það hlutverk að signa óða og sjúka 

menn, særa út illa anda og fara með viðeigandi formála fyrir athafnir. 

                                                 
11 Hjalti Hugason, Frumkristni og upphaf kirkju, bls. 220 

Fjórða lægri vígslan, ljósberavígslan, kom í kjölfarið. Ljósberi hafði til reiðu vatn og 

vín við athafnir og hafði það hlutverk að halda á logandi kerti við lestur guðspjallsins og 

messufórnina. Klerkar af lægri vígslum höfðu ekki skírlífsskyldu og voru frjálsir til að 

stofna fjölskyldu. Hins vegar var skírlífskrafa á þá klerka sem hugðust halda áfram að 

taka æðri vígsluþrepin. Fjórða vígsluþrepið var undirdjákni og viðmiðunaraldur fyrir þá 

vígslu var framan af tuttugu ár en var lækkaður ofan í átján ár árið 1312. Á sama tíma 

var jafnframt lækkuð aldurskrafa djákna úr tuttugu og fimm árum í tuttugu. Undirdjákni 

hafði til patínu og kaleik fyrir messufórnina og handlaug og handklæði fyrir prestinn að 

þvo hendur sínar, einnig mátti hann lesa pistilinn í messunni á undan guðspjallinu. 

Djákna var heimild að lesa guðspjöllin og tóna. Í messunni þjónaði djákni presti til 

altaris og mátti í forföllum prestsins skíra börn, jarðsyngja, útskýra guðsorð og útdeila 

altarissakramentinu. Eftir djáknavígslu áttu svo að líða fimm ár fram að prestsvígslu 

sem voru þjálfunartími djáknans við biskupstól eða hjá sóknarpresti.
12

  

2.2 Upphaf prestastéttar í landinu 

Á fyrstu árum og áratugum var prestekla á landinu og mikilvægt að koma á fót menntun 

presta. Fyrstu prestar og vígðir menn í landinu hafa verið er erlendis frá. Líklegt þykir 

að eitthvað hafi verið slegið af menntunarkröfum presta til að bæta úr prestseklunni í 

upphafi kristnihalds í landinu. Til að byrja með hefur verið um farandpresta að ræða 

sem hafa á einhvern hátt þjálfað upp innfædda. Þeir hafa svo starfað staðbundnar eftir 

því sem fjölgaði í stéttinni og þá oft verið í þjónustu höfðingja. 

Fyrst um sinn eftir kristnitöku samanstóð klerkastétt landsins af erlendum 

farandprestum. Störf þeirra hafa að mestu leyti verið þau sömu og trúboðsprestanna, þ.e. 

trúboð og skírn. Með uppbyggingu bændakirkna verða einhverjir þeirra staðbundnir og 

er líklegt að í Skálholti hafi klerkar þjónað alveg frá því um árið 1000. Eftir því sem 

fram líða stundir og meiri festa kemur á stéttina verður umfang fræðslunnar og svo 

einnig helgihald meira. 

Það var á ábyrgð erkibiskups og konungs að kristnihald færi rétt fram. Fyrstu 

trúboðsbiskuparnir eftir kristnitöku komu frá Englandi og meginlandi Evrópu, jafnvel 

hafa mögulega einhverjir komið frá Noregi. Þessir biskupar höfðu með sér klerka og 

munka. Sumir þeirra voru sendir af erkibiskupnum í Brimum en aðrir komu á vegum 

                                                 
12 Gunnar F Guðmundsson, Íslenskt samfélag og Rómakirkja: Kristni á Íslandi II, Reykjavík: Alþingi, 2000, bls. 175-

180 

Noregskonungs. Einnig er mögulegt að íslenskir höfðingjar hafi sjálfir ráðið sér presta 

erlendis frá. Allir hafa þessir menn verið erlendir og líklega misfærir í samskiptum á 

norrænni tungu.
13

 

Líklegt er að prestekla hafi verið viðvarandi fram á tólftu öld og eiginleg prestastétt 

ekki farið að myndast fyrr en upp úr 1100. Ástæður þess eru helstar þær að höfðingjar 

réðu til sín klerka og í raun lutu klerkarnir höfðingjunum en ekki biskupnum á þessum 

tíma. Eins var menntun presta og bakgrunnur mjög mismundandi. Í þriðja lagi var bæði 

starfssvæði þeirra og hlutverk illa skilgreint. Í fjórða lagi voru þeir mjög fámenn stétt og 

að lokum þá réðist staða þeirra meira af félagslegum bakgrunni þeirra heldur en 

vígslunni. Með Kristinna laga þætti Grágásar eru sett lög um störf presta og 

lágmarkskröfur sem þeir þurfa að uppfylla. Þannig verður meiri samfella og vísir að 

prestastétt myndast.
14

  

2.3 Menntun presta 

Í Evrópu var menntun presta ekki fastsett fyrr en eftir miðja tólftu öld en líklegt er að 

svo hafi verið töluvert seinna hér á landi. Upphaflega fólst menntun presta í 

starfsþjálfun sem miðaðist við að þeir yrðu færir um að sinna helstu prestsverkum, 

jafnvel er ólíklegt að þeir hafi allir verið læsir til að byrja með.  

Í tveimum handritum frá fjórtándu öld er að finna lýsingu á þeim kröfum sem gerðar 

eru til kunnáttu presta. Kröfurnar sem þar eru settar fram eru að prestar skuli vera færir 

um að lesa messu og tíðabænir. Þeir þurfa að geta sungið yfir látnum og veitt öll 

sakramenti sem þeir á annað borð máttu hafa um hönd, þ.e. skírn, hjónavígslu, skriftir, 

smurningu sjúkra auk kvöldmáltíðar. Þar segir einnig að prestur þurfi að kunna að vígja 

salt, vatn, krossa og reykelsi auk annars sem blessunar þurfti við. Eins þurftu prestar að 

kunna muninn á karlkyni og kvenkyni á latínu við athafnir . Þeir þurftu að kunna 

þýðingu guðspjalla kirkjuársins og hómilíu heilags Gregoríusar páfa. Loks áttu prestar 

að kunna að reikna út kirkjuárið og geta tímasett hátíðir kirkjunnar. Þar sem þetta eru 

þær kröfur sem gerðar eru til kunnáttu presta á þeim tíma sem Ísleifur Gissurarson er 

vígður er líklegt að hann hafi gert sömu kröfur til sinna nemenda. Þó er ólíklegt að allur 

þorri presta hafi búið yfir slíkri þekkingu framan af.
15

 

                                                 
13 Hjalti Hugason, Frumkristni og upphaf kirkju, bls. 221-222 
14 Hjalti Hugason, Frumkristni og upphaf kirkju, bls. 223-224 
15 Hjalti Hugason, Frumkristni og upphaf kirkju, bls. 227-228 

Erlendir klerkar sem komu til starfa í landinu sáu fyrst og fremst um það til að byrja 

með að mennta og þjálfa upp íslendinga til að leiða helgihald. Íslendingar sem snéru 

heim frá námi erlendis bættust svo í hópinn og lögðu grunn að bóklegu menntastarfi í 

landinu. Allt fram á nítjándu öld var um einhverskonar einkakennslu að ræða sem fyrst 

og fremst fór fram á prestssetrum. Biskupar voru ábyrgir fyrir menntun presta og risu 

menntamiðstöðvar presta á biskupastólunum tveimur, Hólum og Skálholti. Menntun og 

námsferill presta var í raun mjög mismunandi og líklegt að í kjölfar mikilla og 

mannskæðra plága hafi verið slegið nokkuð af kröfum gagnvart menntun presta. Strangt 

til tekið fól prestsnám í sér auk þess að læra lestur og messusöng, mótun 

persónuleikans, þjálfun og þjónustu en slíka menntun var helst að fá við klaustur og 

biskupsstóla.
16

 

2.4 Staða presta, félagsleg og efnahagsleg 

Félagsleg staða presta réðist fyrst og fremst af ættum þeirra og efnahag. Ekki var um 

eina eiginlega prestastétt að ræða heldur voru þær í megindráttum þrjár. Kjör þessarar 

þriggja stétta presta voru gífurlega ólík, allt frá því að vera eins nærri því að vera í 

ánauð og hægt var, en eiga samt að heita frjáls, til þess að vera vel stæður höfðingi með 

mannaforráð og löggjafarvald.
17

 

2.5 Kirkjugoðar-hefðaprestar 

Við upphaf kristni í landinu styrktu höfðingjar og efnameiri menn pólitíska, 

efnahagslega og félgaslega stöðu sína með því að reisa kirkju á jörð sinni, vígjast sjálfir 

til prests, senda syni sína í prestsnám eða gifta dætur sínar prestum og prestssonum. 

Þannig tryggðu þeir að kirkjurnar og tekjur af þeim héldust í eigu ættarinnar. 

Kirkjugoðar voru þannig prestvígðir höfðingjar eða höfðingjasynir. Þeir nutu betri stöðu 

í samfélaginu heldur en kirkjuprestar og prestlingar, ekki vegna menntunar sinnar heldur 

ættar og efnahags. Í lögum var ekki kveðið á um réttindi og skyldur kirkjugoða líkt og 

var um kirkjupresta enda fóru þeir sjálfir með löggjafarvald á Alþingi og þeim í hag að 

fjölyrða ekki um eigin skyldur í lagabálkum. Í lögum um presta höfðu þeir hlýðniskyldu 

gagnvart biskupi en í reynd hefur biskup mátt sín lítils gagnvart prestvígðum 

kirkjubændum. Dæmi um slíka hefðarpresta eru Sæmundur fróði í Odda og Ísleifur 

Gissurarson, en Ísleifur erfði eignir og mannaforráð eftir föður sinn. Samkvæmt Ara 

                                                 
16 Hjalti Hugason, Frumkristni og upphaf kirkju, bls. 229-232 
17  Hjalti Hugason, Frumkristni og upphaf kirkju, bls. 241 

fróða í Íslendingabók var töluverður fjöldi hefðarpresta á fyrstu  öldum kristni í landinu 

og sömu sögu segir í Kristni sögu. Um árið 1200 dregur úr þessari þróun eftir að 

erkibiskup setti bann við því að gegna bæði prestskap og fara með veraldleg 

mannaforráð.
18

 
19

 
20

 

2.6 Leiguprestar 

Leiguprestar eða þingaprestar voru nokkurskonar millistétt í prestastéttinni. Þetta voru 

menn sem höfðu aflað sér nægilegrar menntunar á eigin vegum eða með aðstoð og gátu 

ráðið sig við kirkjur, sem á fyrstu öldum kristni í landinu voru allar í einkaeign. 

Leiguprestarnir réðu sig til eins árs í senn að minnsta kosti og þurftu þeir að lýsa því yfir 

á þingi hvar þeirra lögheimili yrði næsta árið. Þannig vissi fólk hvar prestinn var að 

finna. Leiguprestum var þó einnig frjálst að ráða sig í lausamennsku við aðrar nálægar 

kirkjur í einn og einn dag. Leiguprestarnir hafa því farið um með þjónustu sína og 

þannig orðið sú stétt sem leysti farandprestana af hólmi.
21

 
22

 

2.7 Prestlingar eða kirkjuprestar 

Lægstir innan prestastéttarinnar voru prestlingar eða kirkjuprestar. Þeir voru 

einstaklingar sem kirkjueigendur höfðu tekið að sér að mennta í skiptum fyrir vinnu 

þeirra. Gerður var máldagi þar um þetta samkomulag en annars voru líka almenn lög um 

málið í gildi í landinu, sem fjölluðu á mjög skýran hátt um réttindi og skyldur hvors 

aðila um sig. Lögin kváðu á um það að eftir að námi prestlings lyki ætti kirkjueigandi að 

færa honum messuföt og bækur til helgihalds auk þess að annast framfærslu 

prestlingsins, á móti átti prestlingurinn að annast fullt helgihald í kirkjunni. Skýr ákvæði 

voru einnig varðandi veikindi eða fráfall prestsins, við veikindi var það alfarið 

geðþóttaákvörðun kirkjueigendans hvort hann æli áfram önn fyrir prestinn og við fráfall 

prestsins erfði kirkjueigandinn því sem jafngilti fjórföldum árslaunum prests. 

Prestlingur var þannig bundinn þeim kirkjueigenda sem hafði kostað hann til mennta 

og gat því aðeins losnað að hann hefði menntað annan í sinn stað. Í lögunum kvað á um 

refsingu presta sem strykju úr slíkri vist og einnig refsingu þeirra sem tækju þá inn til 

sín eða þæðu af þeim prestlega þjónustu, en það gat varðað skóggöngu. Uppúr árinu 

                                                 
18  Hjalti Hugason, Frumkristni og upphaf kirkju, bls. 237 
19  Björn Þorsteinsson, Ný Íslandssaga, bls. 196 
20  Magnús Stefánsson, „Kirkjuvald eflist“, Saga Íslands II, ritstj. Sigurður Líndal, Reykjavík: Hið íslenzka 

bókmenntafélag, Sögufélagið, bls. 57-144, hér bls. 81 
21 Hjalti Hugason, Frumkristni og upphaf kirkju, bls. 240 
22  Björn Þorsteinsson, Ný Íslandssaga, bls. 196 



12 

1100 er líklegt að prestsvígðum einstaklingum hafi fjölgað og smám samt hafi þessi stétt 

presta, kirkjuprestar, lagst af. Það hefur verið hagkvæmara fyrir kirkjueigendur að kaupa 

tíðir af leigupresti heldur en að vera skuldbundinn til að mennta og framfæra prest alla 

hans ævi.
23

 
24

 

2.8 Réttindi og skyldur presta 

Með tilkomu máldaga um kjör presta skýrist staða þeirra og svipar til stöðu frjálsra 

vinnuhjúa. Smám saman dregur úr valdi kirkjubænda yfir þeim og biskupinn verður 

sterkari málsvari prestanna. Við fjölgun stéttarinnar verður meiri stöðugleiki og 

leiguprestarnir verða staðbundnari með ákveðnar kirkjur, á ákveðnu svæði, í sinni 

þjónustu. Þannig urðu sumar kirkjur prestsskyldar kirkjur en aðrar urðu útkirkjur eða 

annexíur. 

Þegar störf íslenskra klerka urðu fastmótaðri urðu skyldur þeirra fjölþættar og heyrðu 

undir ákvæði alþjóðlegs kirkjuréttar, tilskipana biskupa erkibiskupa eða páfa, sem og 

íslenskra laga sem sett voru fram í Grágási (1122-1133) þ.e. Kristinréttur.  

Í dag er prestshlutverkið hugsað sem þjónusta við söfnuðinn en á miðöldum var það 

hugsað út frá þjónustunni við guð. Víða um heim messuðu prestar því daglega og gilti 

þá einu hvort söfnuðurinn var viðstaddur. Á Íslandi var skylda presta háð ákvæðum 

einstakra kirkjumáldaga og svo lögum Kristniréttar. Eins bar þeim að veita þjónustu því 

fólki sem leitaði til þeirra með skírn og greftrun, veita skriftir, smyrja sjúka, blessa og 

syngja yfir. Einnig kvað Kristniréttur á um skyldur presta gagnvart biskupi, en gagnvart 

honum höfðu prestar hlýðniskyldu og bar að vera undirgefnir í öllu sem laut að 

embættisrekstri. Biskup fékk þó ekki dómsvald yfir prestum fyrr en á tólftu öld. 

Ókvæniskrafa presta var ekki virt hér á landi né á hinum Norðurlöndunum framan af, 

hinsvegar voru gerðar ákveðnar útlitskröfur til presta, þannig áttu þeir að raka bæði 

skegg og hár mánaðarlega. Prestar máttu ekki bera vopn og átti klæðaburður þeirra að 

vera í samræmi við tilmæli biskups, jafnframt átti siðferði þeirra að vera í samræmi við 

kenningu kirkjunnar. Ljóst er að prestar gegndu skyldum sínum misjafnlega, þannig 

hafa prestsvígðir höfðingjar t.a.m. líkast til ráðið til sín leigupresta eða haldið prestling í 

prestsstörfunum svo þeir gætu sinnt veraldlegu höfðingjahlutverki sínu.
25

 

                                                 
23 Hjalti Hugason, Frumkristni og upphaf kirkju, bls. 233-235 og bls. 242 
24 Björn Þorsteinsson, Ný Íslandssaga, bls. 196 
25 Hjalti Hugason, Frumkristni og upphaf kirkju, bls. 243-245 

3 Íslenskir biskupar 

Líklegt er að fyrir þróun kristni í landinu hafi verið mikilvægt að eignast innfæddan 

biskup. Mann sem skildi pólitíkina í landinu, menningararfinn og væri í starfi af köllun 

en ekki vegna þess að hann væri í útlegð og „afplánun“ frá Evrópu. Reynsla Íslendinga 

af erlendum biskupum var misgóð og hafði það jafnvel verið svo að starfandi biskupar 

voru ekki einu sinni á landinu. Einnig fer sögum af misgóðu siðferði þeirra og linkind í 

kirkjulegum efnum.  

Á fyrsti árum eftir kristnitöku voru hér erlendir farandbiskupar á ferð. Þessir menn 

voru fyrst og fremst í því hlutverki að „kristna“ þjóðina og var þá oft misjöfnum 

meðölum beitt. Það sem vantaði voru biskupar sem gátu hafið langtíma uppbyggingu 

kirkjunnar og til þess þurfti öðruvísi menn en hina ofstækisfullu trúboðsbiskupa, menn 

með skipulagsvit, þekkingu á innviðum kirkjulegra stofnanna og ekki síst menn sem 

nutu óskoraðs stuðnings innlendra höfðingja. Fyrstu íslensku biskuparnir í báðum 

biskupsdæmum höfðu allt þetta til að bera og skutu svo styrkum stoðum undir íslensku 

kirkjunna að hún óx og dafnaði á öldunum sem eftir komu jafnvel í verstu neyð og 

þrengingum þjóðarinnar. 

3.1 Ísleifur Gissurarson 

Ísleifur var fyrsti íslenski biskupinn og þar sem hann var höfðingjasonur hefur mönnum 

þótt auðvelt að sjá hann fyrir sér í valdastöðu. Gissur hvíti, faðir Ísleifs, var höfðingi í 

Skálholti og einn af þeim sem var hvað mest fylgjandi kristnitökunni.  

Í Hungurvöku segir frá því er Gissur sendi son sinn utan til náms: 

„Þeirra sonur var Ísleifr, honum fylgdi Gizurr utan, ok seldi hann til læringar 

abbadísi einni í borg þeiri, er Herfurða heitir. Ísleifr kom svá til Íslands, at hann 

var prestr, ok vel lærðr...“
26

 

Ísleifur Gissurarson var fyrsti Íslendingur sem vitað er til að snúi aftur heim til 

Íslands eftir bóklegt nám. Eftir nám í Þýskalandi hlýtur Ísleifur prestsvígslu og snýr 

aftur heim til Íslands. Hann sest að í Skálholti þar sem hann tekur líklega við goðorði 

                                                 
26 „Húngrvaka”, Biskupasögur, Fyrsta bindi, Kaupmannahöfn: Hið íslenska bókmenntafélag, 1858, 57-86, hér bls. 

60-61 

föður síns. Almennt er vel látið af prestsdómi Ísleifs og er hann hvattur til að hljóta 

biskupsvígslu. Á þeim tíma er Haraldur harðráði konungur í Noregi, hann lagði mikið 

upp úr að fara sjálfur með kirkjustjórnina í Noregi og vildi ekki hlýta stjórn 

erkibiskupsins í Brimum. Líklegt er að eins hafi það verið að Íslendingar hafi viljað fara 

með eigin kirkjustjórn, Því leggja höfðingjar hart að Ísleifi að fara utan með vel samið 

umsagnarbréf til að fá biskupavígslu í Brimum. 

Með því að eignast íslenskan biskup, sem auk þess hlýtur vígslu utan Noregs, verða 

Íslendingar sjálfstæðari í kirkjustjórn og hljóta meira sjálfstæði frá Noregskonungi. 

Hinsvegar koma áfram til Íslands erlendir biskupar, mögulega þá biskupar sem sumum 

íslenskum höfðingjum hugnaðist betur þar sem þeir voru eftirlátssamari á heiðna siði 

heldur en Ísleifur var. Fyrir vikið sendi erkibiskupinn að lokum bréf til Íslands þar sem 

hann bannaði höfðingjum samráð við þá biskupa þar sem þeir væru ekki áreiðanlegir og 

sagði að jafnvel væru sumir þeirra bannfærðir af Rómversk-kaþólsku kirkjunni.
27

.
28

 

Helsta verkefnið sem Ísleifur stóð frammi fyrir sem biskup var menntun presta í 

landinu og sendu höfðingjar syni sína til náms hjá honum.
29

 

3.2 Gissur Ísleifsson 

Sonur Ísleifs, Gissur Ísleifsson, tók við sem biskup að föður sínum látnum. Gissur 

fæddist 1042 og var sendur af föður sínum til Þýskalands til náms, á sama stað og 

Ísleifur sjálfur hafði numið. Gissur hélt áfram uppbyggingu biskupsstóls á sömu nótum 

og faðir sinn, enda bakgrunnur þeirra allur sá sami. Líkt og í tíð Ísleifs þótti höfðingjum 

landsins eftirsóknarvert að senda syni sína til Gissurar til náms. Þótti það lítið 

tiltökumál, enda kirkjan mjög samofin hinu veraldlega valdi á þessum tíma. 

Gissur tók þó fyrstu stóru skrefin í að gera kirkjunna að sjálfstæðri stofnun óháða 

duttlungum veraldlegra höfðingja. Má þar nefna að hann stóð fyrir að tíundarlögin voru 

sett og festi Skálholt í sessi sem framtíðar setur biskupsstóls, með landgjöfum og 

byggingu dómkirkju. Ekki má þó draga úr að þar sem flestar kirkjur þessa tíma voru 

eign höfðingja, þá styrktu tíundarlögin höfðingja einnig mikið, enda þurfti Gissur 

fulltyngi þeirra til að koma lögunum á.
30

 Athafnir Gissurar gefa þó forsmekkinn að 

framtíðardeilum kirkju- og höfðingjavalds, sem kristallast eftir daga Gissurar í 

                                                 
27 Björn Þorsteinsson, Ný Íslandssaga, Reykjavík: Heimskringla, 1966, bls. 176-178 
28 Hjalti Hugason, Frumkristni og upphaf kirkju, bls. 247-249 
29 Hjalti Hugason, Frumkristni og upphaf kirkju, bls. 257 
30  Björn Þorsteinsson, Ný Íslandssaga. bls. 180-182 

Staðamálunum, þar sem kirkjan náði smá saman undir sig flestum af þeim jörðum sem 

höfðingjar höfðu byggt kirkjur á eða ánafnað kirkjum. Stóð sú barátta með hléum næstu 

árhundruðin og fór svo að við Siðaskiptin átti kirkjan um 45% allra jarða landins.
31

 

3.3 Jón Ögmundsson 

Jón Ögmundsson varð fyrsti biskup á Hólum, árið 1106. Jón hafði lært til prests hjá 

Ísleifi Gissurarsyni í Skálholti og síðan farið í framhaldsnám í Danmörku. Jón vann 

mikið brautryðjandastarf í menntun. Hann lét reisa fyrsta skólahúsið hér á landi og fékk 

til landsins erlenda menntamenn til að kenna við skólann.
32

 

Jón hafði einnig frumkvæði að stofnun fyrsta klaustursins hér á landi, 

Þingeyrarklausturs, sem hélst gangandi lengi. Fyrstu vísir að stofnun þess var 1112, en 

það var þó ekki fyrr en 1133 sem rekstur þess komst almennilega af stað og entist Jóni 

því ekki aldur til að sjá það starfrækt. Hann gaf klaustrinu þó svo góðan arf, bæði að 

landgjöfum og með að fá nemendur sína við Hólaskóla til að gerast þar munkar, að 

klaustrið hélst við lýði allt fram að Siðaskiptum. Klaustrið að Þingeyrum þótti ætíð 

mikið lærdómssetur og átti það stóran þátt í varðveislu hins íslenska bókmenntaarfs. 

                                                 
31  Einar Laxness, Íslandssaga l-ö, Reykjavík: Bókaútgafa Menningarsjóðs og Þjóðvinafélagsins, 1977, bls. 154-156 
32 Unnar Árnason. „Hver var Jón Ögmundsson?“. Vísindavefurinn 2.7.2003. http://visindavefur.is/?id=3546. (Skoðað 

24.11.2013).  

4 Skólar og lærdómssetur 

Hér verður hugtakið skóli notað um formlegt nám. Það fór lengi fram í formi 

einkakennslu og ekki er hægt að tala um skólastofnanir hér á landi, í nútíma merkingu 

þess orðs, fyrr en á nítjándu öld. Á miðöldum voru börn send til náms hvar sem 

möguleiki var á og fjárráð foreldra leyfðu.Þetta gat verið allt frá prestinum í sveitinni 

eða héraðshöfðingjans til biskupa, klaustra eða erlendra háskóla. 

4.1 Lærdómssetur  

Við upphaf landnáms hafa höfðingjasynir hlotið einkakennslu í fræðum sem nauðsynleg 

voru höfðingjum að kunna skil á. Sú fræði voru lög, ættfræði, skáldskaparfræði og 

mannfræði þess tíma eða frásagnir af minnisverðum persónum. Þessi fræðsla hefur 

verið munnleg fram á 12. öld en þá var farið að færa lög í letur svo og ýmsan skáldskap. 

Nokkuð merkilegt er að víða í miðaldabókmenntum segir frá því að konur kenni þessi 

fræði en aðeins óljóst er minnst á að þær hafi formlega numið þessi fræði. Eina dæmið 

sem hægt er að tiltaka er af ungri fræðakonu, Ingunni Arnþórsdóttur af ætt Ásbirninga,
33

 

við Hólaskóla í tíð Jóns Ögmundssonar. Segir svo frá í Jóns sögu helga:  

“Þar var ok í fræðinæmi hreinferðug jungfrú, er Íngunn hét. Öngum þessum var 

hon lægri í sögðum bóklistum, kenndi hon mörgum grammaticam ok fræddi hvern 

er nema vildi; urðu því margir val mentir undir hennar hendi. Hon rétti mjök 

latínubækr, svá at hon lét lesa fyrir sér, en hon sjálf saumaði, tefldi eða vann aðrar 

hannyrðir með heilagra manna sögum, kynnandi mönnum guðs dýrð eigi at eins 

með orðum munnnáms, heldr ok með verkum handanna.”
34

  

Einkakennsla fór að mestu leiti fram inná heimilum, þó gera megi ráð fyrir í 

einhverjum tilvika að heimili héraðshöfðingja hafi þjónað fleirum en einungis börnum 

höfðingjans. Þannig hafi sum þessara heimila orðið að mennta- og lærdómssetrum með 

tímanum, t.a.m. í Odda og í Haukadal
35

, en í öllum tilvikum hefur um hæga þróun verið 

að ræða og skilgreiningaratriði á hvaða tímapunkti mætti tala um eiginlegan skóla. 

                                                 
33  Sigurður Líndal, „Upphaf kristni og kirkju“, Saga Íslands I, ritstj. Sigurður Líndal , Reykjavík: Hið íslenzka 

bókmenntafélag, Sögufélagið, 1974, 227-288, hér bls. 261  
34  „Jóns Biskups Saga“ eptir Gunnlaug múnk, Biskupasögur, Fyrsta bindi, Kaupmannahöfn: Hið íslenska 

bókmenntafélag, 1858, 213-260, hér bls. 241 
35  Sigurður Líndal, „Upphaf kristni og kirkju“, bls. 261 

Þessir skólar, eða menntasetur, héldust við lýði áfram eftir komu Stólaskólanna, og eru 

nokkur dæmi um biskupa sem þar lærðu eða ólust upp, s.s. Þorlákur Runólfsson, 

Þorlákur helgi Þórhallsson og Páll Jónsson.
36

 Þeir liðu líklega að mestu undir lok á 13. 

öld, fremur vegna þess langvinna ófriðar sem þá geysaði frekar en þrýstings eða 

samkeppni Stólaskólanna.
37

 Þessi lærdómsetur voru ekki starfrækt sem andstaða við 

Stólaskólanna, heldur virðist hafa verið sterk tengsl á milli þessara fræðasetra allt frá 

upphafi. Þannig vann Sæmundur fróði, sem kom á fót lærdómssetrinu í Odda, oft náið 

með kirkjulegum valdhöfum, t.d. með Gissuri Ísleifssyni við að koma tíundinni á. Þá 

var Teitur Ísleifsson, sonur Ísleifs biskups, einn helsti forvígismaður að lærdómssetrinu 

í Haukadal og kom meðal annars að menntun Ara fróða.
38

 Má því allt eins líta svo á að 

lærdómsetur höfðingja hafi verið hugsuð sem hluti af menntakerfi kirkjunnar. 

4.2 Stólaskólar 

Þörfin fyrir formlegri skóla utan heimila kom ekki til fyrr en íslenskir biskupar höfðu 

fest sig í sessi. Biskupar báru ábyrgð á menntun presta. Lengi vel létu þeir duga að 

kirkjuhöfðingjar sæju um menntun presta, það þýddi oftast nær að prestarnir sáu sjálfir 

um að kenna þeim sem við af þeim tæki. En með auknum völdum og tekjum biskupa 

fóru þeir í auknum mæli að taka yfir menntunina. Enda voru þessi auknu völd og tekjur 

oft á kostnað kirkjuhöfðingja, t.d. eftir staðamálin á 12. og 13. öld. Mikilvægt er þó að 

árétta að tilfærsla menntunnar frá höfðingum til kirkju var ekki snögg eða skörp, heldur 

var frekar um að ræða hægfara þróun þar sem höfðingjavaldið og kirkjuvaldið héldust 

mestan part í hendur.  

Ísleifur Gissurarson varð biskup yfir Íslandi fyrstur Íslendinga 1056. Heimildir herma 

að hann hafi þegar komið á fót skóla við setur sitt í Skálholtum, sem var föðurarfur 

hans. Höfðingjum landsins fannst mikið til lærdóms og þekkingar Ísleifs koma, eða eins 

og Ari fróði Þorgilsson segir í Íslendingabók:  

                                                 
36  Janus Jónsson, Saga latínuskóla á Íslandi til 1846, Reykjavík: Tímarit Hins íslenska bókmenntafélags, 14. 

Árgangur 1893. bls. 6-7 
37  Einar Laxness, Íslandssaga l-ö. bls. 39 
38  Björn Þorsteinsson, Ný Íslandssaga. bls. 211 

“En es þat sá höfðingjar ok góðir menn, at Ísleifr vas miklu nýtri en aðrir 

kennimenn, þeir es á þvísa landi næði, þá seldu hónum margir sonu sína til 

læringar ok létu vígja til presta.”
39

  

Ísleifur var sendur af föður sínum til Þýskalands til náms og ekki ólíklegt að áhrifa 

þaðan hafi gætt í ákvörðun Ísleifs um uppbyggingu skólans að Skálholti. Biskupar 

höfðu það hlutverk um alla Evrópu að hafa yfirumsjón með menntun og vígslu presta og 

hefur Ísleifur að öllum líkindum einungis verið að framkvæma hvað þótti rétt og skylt 

fyrir biskupsstól. Af fullyrðingu Ara að dæma, um að höfðingjar hafi sóst eftir að senda 

syni sína til hans, má þó lesa að metnaður Ísleifs hafi ekki einskorðast við einfalda 

prestsmenntun. Að Ísleifi gengnum 1080 tók sonur hans, Gissur, við og gera verður ráð 

fyrir að hann hafi haldið skólastarfinu öflugu þar sem flestir mektarmenn landsins vildu 

senda syni sína þangað. Gissur hafði numið í Þýskalandi líkt og faðir hans og hefur 

líklega fengið þar svipaða sýn á menntun.
40

 

Einn nemanda Ísleifs, Jón Ögmundarson varð fyrsti biskup að Hólum 1106, eftir 

vígslu í Lundi, sem þá var erkibiskupsstóll fyrir Ísland. Hóf hann þegar formlegt 

skólahald að Hólum, sem hófst 1108 eftir byggingu skólahúss.
41

 Jón hafði tekið vígslu í 

Lundi, en þar var að finna elsta skóla Norðurlanda. Án efa var sá skóli Jón fyrirmynd að 

Hólaskóla.
42

 Jón setti mikinn kraft í starf skólans og fékk meðal annars erlenda 

kennimenn til kennslu, annan til að starfa sem skólameistari og latínukennslu, hinn til að 

kenna söng og versagerð.
43

 Svo virðist sem Hólaskóli hafi ekki verið hugsaður eingöngu 

til að mennta presta, því þangað sóttu margir fróðleiksfúsir, bæði ungir sem gamlir, til 

að nema.
44

   

Snemma á 12. öld voru því starfandi tveir öflugir Dómkirkjuskólar á landinu. 

Þróuðust mál svo að höfðingjum landsins sóttust eftir að synir þeirra fengu prestvígslu, 

enda engar skyldur sem því fylgdu en nokkur heiður. Hélst þessi siður til 1190, þegar 

bann var lagt við að þeir sem prestvígðir voru gætu haldið goðorð. Höfðingjasynir héldu 

áfram að sækja Stólaskólanna, en létu þá lægri vígslur en prestvígslu nægja til að geta 

haldið veraldlegum völdum sínum. 

                                                 
39  Íslensk fornrit 1. bindi, Íslendingabók Landnámabók fyrri hluti, Jakob Benediktsson gaf út, Reykjavík: Híð 

íslenska fornritafélag, 1968, bls. 20  
40  Janus Jónsson, Saga latínuskóla á Íslandi til 1846, bls. 6 
41  Janus Jónsson, Saga latínuskóla á Íslandi til 1846, bls. 19 
42  Gunnar F. Guðmundsson, Íslenskt samfélag og Rómakirkja, bls. 172 
43  Einar Laxness, Íslandssaga l-ö, bls. 38 
44  Björn Þorsteinsson, Ný Íslandssaga, bls. 184 

Skólahald í Skálholti virðist hafa haldist nokkuð öflugt fram yfir 1200, en þá tekið að 

halla undir fæti. Með einhverjum undantekningum hafi svo skólahald þar verið slitrótt. 

Kom þar einkum tvennt til. Annars vegar voru vel flestir Skálholtsbiskupar erlendir 

stóran part 14. aldar og langt fram á þá fimmtándu og voru fæstir þeirra áhugasamir um 

öfluga skólastarfsemi. Hins vegar settu tíðar sóttir strik í reikninginn, einkum 

Svartidauði í upphafi 15. aldar, en þá eyddist Skálholtsstaður í tvígang og á tímabili 

voru einungis 50 prestar á lífi í öllu biskupsdæminu.
45

 Til samanburðar voru 290 prestar 

í Skálholtsbiskupsdæmi um 1200.
46

 Rofa fór til 1466, þegar Sveinn spaki Pétursson 

varð biskup, en heimildir geta þess þó ekki afyggjandi hvort hann hafi rekið skóla. En 

hann kostaði ungan prest, Stefán Jónsson, til náms erlendis. Stefán kom til baka með 

háskólagráðu frá frönskum háskóla og varð biskup 1491. Eitt hans fyrsta verk var að 

koma á fót öflugum skóla.
47

    

Svipaða sögu má segja frá Hólum. Eftir hina öflugu byrjun Jóns Ögmundssonar 

virðist skólahald hafa lagst svo til af á skömmum tíma. Skólahald þar helst stopult fram 

að Siðskiptum með nokkrum undantekningum. Vitað er að Guðmundur Arason kom á 

fót skóla 1218, 15 árum eftir að hann tók við biskupsstól, en sá skóli entist ekki lengi 

sökum stöðugra illdeilna sem biskup átti í við veraldlega höfðingja. Endaði það með að 

hann hrökklaðist frá Hólum, ásamt skólasveinum sínum.
48

 Skólastarf fór að glæðast á 

ný á seinni hluta 13. aldar, undir verndarvæng Jörundar Þorsteinssonar. Þar var við nám 

Lárentínus Kálfsson, sem varð biskup að hólum 1324 og ýtti mjög undir skólastarf. 

Reyndi hann að gera kennara skólans fjárhagslega sjálfstæða með að veita þeim 

prestjarðir (enda voru allir kennarar prestar), en þessi viðleitni fjaraði út í sandinn að 

honum látnum.
49

 Féll þá Hólastóll í sama farveg og Skálholtsstóll, erlendir biskupar 

sinntu lítt skólastarfi, sem var í molum fram að Siðaskiptum. Komu þar einnig til áhrif 

hins skæða Svartadauða, líkt og að Skálholti. Á tímabili voru aðeins sex prestar á lífi í 

Hólabiskupsdæmi.
50

       

Frá og með seinni hluta 15. aldar eflist menntastétt landsins með fleiri og fleiri 

háskólagengnum Íslendingum. Íslendingar sóttu þá helst þýska, franska og enska 

                                                 
45  Janus Jónsson, Saga latínuskóla á Íslandi til 1846, bls. 8 
46  Björn Þorsteinsson og Bergsteinn Jónsson, Íslandssaga til okkar daga, Reykjavík, Sögufélag, 1991, bls. 75 
47  Gunnar F. Guðmundsson, Íslenskt samfélag og Rómakirkja, bls. 174 
48  Janus Jónsson, Saga latínuskóla á Íslandi til 1846, bls. 21 
49  Gunnar F. Guðmundsson, Íslenskt samfélag og Rómakirkja, bls. 172 
50  Janus Jónsson, Saga latínuskóla á Íslandi til 1846, bls. 24 

háskóla, en einnig til Niðurlanda og til Prag í Bæheimi.
51

 Með tilkomu 

Kaupmannarhafnarháskóla 1479 verður hægara um vik fyrir íslenska pilta að komast út 

til náms. Margir þessir menntamenn vinna að uppgangi Stólaskólanna, einkum 

Skálholtsskóla, þegar heim kemur. 

Það sem báðir Stólaskólarnir áttu sameiginlegt var að starfsemi skólanna var 

algjörlega háð vilja og áhuga biskups. Þegar til biskups valdist einhver með áhuga á 

menntun var skólahald öflugt, en þess á milli var það í lágmarki og jafnvel ekki neitt. 

Taka þarf þó fram að þegar heimildir skortir um skólastarfsemi þarf það ekki endilega 

að þýða að þar hafi engin slík verið fyrir hendi. 

Það sem veitti Dómkirkjuskólum víðast hvar annars staðar stöðuðgleika í starfsemi 

og uppbyggingu var tilvist svokallaðra kórsbræðra, eða kanúka. Kórsbræður samanstóð 

af klerkum sem við biskupsstólinn störfuðu og mynduðu dómklerkaráð. Það var biskupi 

til ráðgjafar og innan handar með ýmis störf. Þó yfirvald kirkjunnar gerði ráð fyrir að 

allar dómkirkjur væri með dómklerkaráð, þá voru reglurnar um starfsemi þeirra lausar í 

reipunum svo að valdsvið þeirra og starf var mjög mismunandi. Þannig voru t.d. 

kórsbræður í Niðarósi mjög valdamiklir á meðan að við íslensku biskupsstólanna 

fyrirfundust ekki dómklerkaráð, að öllum líkindum vegna smæðar biskupsdæmanna. 

Skortur á þeim stöðugleika sem dómklerkaráð gefur biskupsdæmum er helsta ástæða 

þess hve sveiflukennd starfsemi Stólaskólanna íslensku reyndist í gegnum aldirnar.
52

       

4.3 Klaustur 

Fyrstu klaustrin voru stofnuð hér á landi þegar á 11. öld. Hvað menntun varðaði, sinntu 

þau fyrst um sinn einungis því hlutverki að mennta nýja munka eða nunnur í klaustrinu. 

Á tólftu öld fóru sum klaustur þó að sinna menntun presta. Allt frá upphafi landnáms 

voru dæmi um kristið fólk sem fýsti að lifa einföldu einsetumannslífi í líkindum við 

munka eða nunnu líferni. Sumt þessa fólks kom kristið til landsins, en aðrir voru skírðir 

hér, t.d. Máni hinn kristni. Hann var skírður af Friðreki biskup sem hingað kom til lands 

í för með Þorvaldi víðförla 981.
53

 Eftir að biskupsstólarnir komust á fót var nokkuð um 

fólk, einkum konur, sem sóttust eftir einsetulífi í skjóli biskups og vildu þá oft hljóta 

                                                 
51  Gunnar F. Guðmundsson, Íslenskt samfélag og Rómakirkja, bls. 173-174 
52  Gunnar F. Guðmundsson, Íslenskt samfélag og Rómakirkja, bls. 173 
53  Janus Jónsson, Um Klaustrin á Íslandi, Reykjavík, ljósprent úr Tímariti Hins íslenska bókmenntafélags, 8. Árgangi 

1887, 1980, bls. 176  

formlega vígslu sem munkur eða nunna.
54

  

Enskur biskup, Hróðólfur að nafni, bjó hér milli 1030 og 1049 og vígði nokkra menn 

til munks, en eftir brotthvarfs biskups varð ekki framhald þar á.
55

 Einnig gerðu nokkrir 

helstu höfðingjar landsins tilraun til að stofna klaustur á tólftu öld, t.d. Magnús biskup 

Einarsson og Jón Loftsson í Odda, barnabarn Sæmundar fróða.
56

  

Betur tókst til hjá Jóni Ögmundssyni, fyrsta biskupsins að Hólum, sem lagði grunn af 

stofnun klausturs á Þingeyrum þó honum entist ekki aldur til að sjá það fullgert 1133. 

Annar Hólabiskup, Björn Gilsson, kom einnig á fót klaustri, að Munkaþverá 1155. Bæði 

þessi klaustur fylgdu Benediktsreglunni. Fyrsta klaustrið í Ágústínusarreglunni var reist 

í Þykkvabæ 1168, en öllu þekktara er annað klaustur af sömu reglu, Flateyjarklaustur, 

stofnað 1172. Það flutti fljótlega að Helgafelli og fylgdi seinna Viktorsreglu. Fyrsta 

nunnuklaustrið reis á Kirkjubæ 1189. Af öðrum þekktum klaustrum má nefna 

Viðeyjarklaustur, stofnað 1226. Við Siðaskiptin voru 9 starfandi klaustur í landinu.
57

  

Hvað menntun varðaði, sinntu klaustrin að langmestu leiti einungis því hlutverki að 

mennta nýja munka eða nunnur í klaustrinu. Þeim var kenndur latínulestur, tíðasöngur, 

bænir og klausturreglur. Kennslan fór einkum fram með því að nýliðin fylgdi 

lærimeistaranum um í hans daglegu störfum.
58

 Skiptar skoðanir eru um að hve miklu 

leiti klaustrin buðu upp á “ytri skóla” (schola exterior), þ.e. skóla fyrir nemendur sem 

ekki höfðu gengið í klaustrið. Heimildir eru mjög á reiki um þetta og slitróttar. Þó leiða 

megi líkum að því að eitthvað hafið verið um slíka skólastarfsemi, þá virðist hún hafa 

verið stopul og staðbundin. Koma þar til nokkrar ástæður. 

Klaustur gátu þjónað ýmsum tilgangi, s.s. líknarstarfsemi, sem bænastaðir fyrir hönd 

samfélagsins og varðveislu eða útbreiðslu þekkingar og lærdóms. Fór það eftir tíð, 

staðsetningu og svo hvaða reglu klaustrið fylgdi hvaða áherslur voru helstar í starfsemi 

þess. Benediktsreglan lagði mikla áherslu á mikilvægi bænarinnar í sínum klaustrum, og 

virðist þessa viðhorfs hafa gætt mjög sterkt hér á landi, líka í þeim klaustrum sem 

fylgdu annarri reglu. Má þar t.d. nefna að þegar hugað var að stofnun Viðeyjarklausturs, 

sem Ágústínusarklaustur, þá lagði Magnús biskup Gissurarson mikla áherslu á að 

                                                 
54  Janus Jónsson, Um Klaustrin á Íslandi, bls. 176-178 
55  Einar Laxness, Íslandssaga a-k, Reykjavík, Bókaútgafa Menningarsjóðs og Þjóðvinafélagsins, 1974, bls. 177 
56  Janus Jónsson, Um Klaustrin á Íslandi, bls. 180-181 
57  Einar Laxness, Íslandssaga a-k, bls. 178 
58  Gunnar F. Guðmundsson, Íslenskt samfélag og Rómakirkja, bls. 221 

hlutverk klaustursins væri að þjóna Guði. Klaustrið átti að vera “vin í stormasömum 

heimi þaðan sem bænir bærust án afláts upp til Guðs til heilla fyrir munkana alla og 

landslýð allan.”
59

 Bænahald munka gat verið fullt starf og ekki mikill tími fyrir 

umfangsmikla kennslu fyrir aðra en nýliða.   

Það fer þó ekkert á milli mála að munkar bjuggu oft yfir mikilli menntun og 

þekkingu. Fyrstu munkarnir í Þingeyraklaustri voru t.a.m. margir hverjir fyrrum 

nemendur Hólaskóla
60

 og ýmsir sóttust eftir að fá klaustur til að hafa umsjón með 

menntun barna sinna. Það er þó alls óvíst að hve miklu leiti þessi kennsla hafi farið fram 

innan klausturveggja eða hverjir hafi annast kennsluna.
61

 Einnig eru dæmi um að 

munkar hafið yfirgefið klaustur og gerst t.d. prestar og er þá ekki ólíklegt að þeir hafi 

miðlað af þekkingu sinna. Má segja að innan veggja íslenskra klaustra hafi 

fræðimennska blómstrað fyrst um sinn, en dalað mjög frá og með miðri 14. öld.
62

  

Íslensk klaustur störfuðu að miklu leiti að erlendri fyrirmynd og höfðu töluvert 

samband við erlend klaustur, einkum í Noregi. Þó engin tvö klaustur væru nákvæmlega 

eins var fátt af íslenskum sér-einkennum. Klaustrin höfðu mikið menningar- og 

samfélagslegt gildi, en ytri menntun var aðeins lítill partur af því og var því líkt farið 

víðast hvar um hinn kristna heim á miðöldum.  

                                                 
59  Gunnar F. Guðmundsson, Íslenskt samfélag og Rómakirkja, bls. 214-215 
60  Gunnar F. Guðmundsson, Íslenskt samfélag og Rómakirkja, bls. 215 
61  Gunnar F. Guðmundsson, Íslenskt samfélag og Rómakirkja, bls. 222-223 
62  Janus Jónsson, Saga latínuskóla á Íslandi til 1846, bls. 28-30 



23 

5 Þróun menntunar á Íslandi fram að Siðaskiptum 

Við kristnitöku var ekkert hér á landi sem kalla mætti skóla eða menntastofnun. Lestrar 

eða skriftar kunnátta var lítil sem engin, og þá aðeins rúnir. Þekking, bæði hagnýt, svo 

sem lög og til skemmtunnar, svo sem sögur, barst milli manna í munnlegri geymd 

eingöngu.
63

 Við kristnitöku barst ritlist til landsins og leiddi til styrkari útbreiðslu 

þekkingar og menntunnar. Þessi útbreiðsla var í ýmsu formi, innan kirkjulegra 

stofnanna eins og Stólaskóla og klaustra, en einnig hjá hinu veraldlega valdi á 

höfðingjasetrum. 

5.1 Hinn kristni þekkingarheimur opnast 

Eftir kristnitöku, og stofnun íslenskrar kirkju, breyttist umhverfi og umfang menntunnar 

og fræða hratt. Kom þá til annars vegar þörf innanlands fyrir menntaða menn sem sinnt 

gætu störfum og skildum kirkjunnar, en ekki síður opnaðist þá hinn kristni heimur 

Evrópu upp á gátt, heimur þar sem lestur og bóknám skiptu miklu máli. Latínu kunnátta 

skipti þar mestu og voru þeir sem eitthvað kunnu fyrir sér í henni kallaðir Lærðir 

menn.
64

 Skyndilega opnaðist möguleiki á námi erlendis. Lengi vel var kirkjunnar vald 

samofið höfðingjavaldinu og menntun gaf því ekki aðeins heiður heldur einnig völd. 

Áhrifa fyrstu íslensku menntamannana voru oft á tíðum langvin. Skrif Ara fróða ýtti 

undir að menn skrifuðu á íslensku, Sæmundur fróði lagði grunn að fræðasetrinu í Odda 

og Ísleifur Gissurarson og sonur hans Gissur Ísleifarson mótuðu fyrsta biskupsdæmið í 

anda þess sem þeir þekktu frá Þýskalandi og Norðurlöndum. 

5.2 Uppbygging menntunnar hjá kirkjulegum stofnunum 

Lengi vel eftir kristnitöku var bygging og rekstur kirkna á hendi einkaaðila, oftast nær 

þá höfðingja sem efla vildu valdsvið sitt. Menntun þeirra sem störfuðu í þessum kirkjum 

var í höndum kirkjuhöfðingjanna. Grunnmenntun presta fólst fyrst og fremst í lestri og 

skrift, einkum á latínu, auk almennrar þjálfunar til messuflutnings og annars helgihald. 

Hjá kirkjuhöfðingjum gat þetta verið losaralegt og miðaðist einungis við 

lágmarkskunnáttu. Yfirleitt bar starfandi prestur ábyrgð á námi eftirmanns síns. 

                                                 
63  Jónas Kristjánsson, „Bókmenntasaga“, Saga Íslands II, Ritstj. Sigurður Líndal, Reykjavík, Hið íslenzka 

bókmenntafélag, Sögufélagið, 1975, 147-258, hér bls. 147 
64  Sigurður Líndal, „Upphaf kristni og kirkju“, bls. 260 

Kirkjan vildi auðvitað styrkja betur utanumhald prestmenntunnar og var stofnun 

skóla við bæði biskupssetrin fljótlega eftir stofnun þeirra liður í því. En Stólaskólarnir 

einir og sér dugðu ekki, fleira þurfti að koma til. Eitt var að gera afkomu presta óháða 

vilja og valdi höfðingjanna. Sú þróun tók langan tíma, og leiddi stundum til langvinnra 

og hatrammra deilna, en ollu þó engri meiriháttar upplausn eða sundrungu. Annað sneri 

að regluverki kirkjunnar. Þar kemur til Kristinna laga þáttur í Grágás, fyrsta ritaða 

lagabálki landsins. Hann fjallaði, meðal annars, um hvaða menntun og kunnáttu 

prestlærðir þurftu að kunna skil á, sem var reyndar harla lítið.
65

 Erfitt er þó að fullyrða 

um hvað námkvæmlega var tiltekið í upprunalegu útgáfu lagabálksins, sem gerður var á 

bilinu 1122 og 1133, þar sem elstu varðveittu heimildarnar um hann eru frá miðri 13. 

öld og hafði hann þá tekið nokkrum breytingum.
66

 

Með tilkomu Stólaskólanna færðist betri formfesta á prestnámið. Megin áhersla var 

lögð á þrjár höfuðgreinar, málfræði, guðfræði og söng. Málfræði snerist um grunnatriði 

latínu, einkum að snúa úr karlkyni í kvenkyn. Guðfræði miðaðist ekki bara við lestur 

heilagrar ritningar, heldur var einnig lögð áhersla á almenna þekkingu á kristnum 

gildum til að gera prestefnið hæfara til sálgæslu. Í söng var nemum kennt að syngja eftir 

einföldum nótum, þar sem töluverður hluti messu var tónaður. Að auki fengu nemendur 

kennslu í tímatalsfræði enda oft töluvert flókið að skilja hvernig finna mátti út hvenær 

hinar breytilegu hátíðir kirkjunnar, eins og páskar, áttu að fara fram. Kirkjulög kváðu og 

um ýmsar bækur sem prestar þyrftu að þekkja til. Má þar nefna bók um sakramentin og 

lestrarbók með köflum úr ritningunni og ritum kirkjufeðranna.
67

 

Þótt umsjón og form prestmenntunnar hafi batnað með tilkomu Stólaskólanna er ekki 

þar með sagt að allir prestar landsins hafi frá og með tilkomu þeirra verið sprenglærðir 

og vel starfi sínu vaxnir. Í upphafi 14. aldar fór Lárentíus Kálfsson, seinna Hólabiskup, 

á vegum erkibiskupsins um umdæmi Skálholtsbiskups í eftirlitsferð og reyndust nokkrir 

prestar svo fáfróðir að messusöngur var tekinn af þeim.
68

 Almennt séð virðist menntun 

presta þó hafa verið nokkuð góð, sérstaklega þegar tíðinn var góð og ekki mannekla. 

Það var einnig mikið rót í hinum kristna heimi á þeim reglum sem gilda áttu ekki 

                                                 
65  Hjalti Hugason, Frumkristni og upphaf kirkju, bls. 226 
66  Hjalti Hugason, Frumkristni og upphaf kirkju, bls. 166 
67  Gunnar F. Guðmundsson, Íslenskt samfélag og Rómakirkja, bls. 176 
68  Gunnar F. Guðmundsson, Íslenskt samfélag og Rómakirkja, bls. 175 

aðeins um menntun og starfssvið presta, heldur allt regluverk kirkjunnar. Til að mynda 

komu ekki opinberar reglur sem allir skildu fylgja fyrr 1140 en með kirkjulagasafni 

ítalska munksins Gratíanusar (Decretium Gratiani).
69

 Einnig var nokkuð skerpt á reglum 

á kirkjuþingum 1179 og 1215, þ.á.m. hvað menntun varðaði.
70

 Menntun íslenskra 

klerka, byggð á erlendri fyrirmynd, stóð menntunarstigi evrópskra klerka fyllilega 

jafnfætis.
71

 Undantekningar voru auðvitað þar á, en sama var upp á teninginn annars 

staðar. Sama gilti um starfshætti, sem voru ekki lakari hér en annars staðar. Sem dæmi 

þurfti Innocentius 3. páfi að áminna presta um að halda a.m.k. fjórar messur á ári 

snemma á 13. öld.
72

      

5.3 Námsefni miðalda 

Ekki er hægt að fullyrða um hversu umfangsmikið námið hér var, en þó eru þó 

vísbendingar um að það hafi verið meira en einungis lágmarks menntun presta sem að 

ofan er lýst. Að einhverju leiti færðist námsefnið í Stólaskólunum nær því sem þekktist í 

nágranna löndunum. Námsefni miðalda miðaðist við hinar sjö frjálsu listir (septem artes 

liberales), málfræði, rökfræði, mælskulist (sem saman mynduðu þríveginn, trivium) og 

stærðfræði (tölvísi), flatarmálsfræði, stjörnufræði og tónlist (sem saman mynda 

fjórveginn, quadrivium).
73

 Þannig eru heimildir um tvo erlenda kennara við Hólaskóla á 

tólftu öld. Einnig voru þeir Stjörnu-Oddi, sem gerði merkilegar stjörnufræði rannsóknir, 

og Bjarni hinn tölvísi, sem skrifaði um tímatal, báðir nemendur við Hólaskóla.
74

 Þetta 

bendir ennfremur til þess að þó helsta hlutverk Stólaskólana hafi verið að mennta presta 

þá fór þar einnig fram almennari kennsla, þá einkum fyrir syni höfðingja.
75

 

Svo virðist þó sem mis-mikil áhersla hafi verið lögð á þessar sjö námsgreinar. 

Íslendingar fylgdu arfi Karlamagnúsar, en við hirð hans var mest áhersla lögð á latínu 

(málfræði) og mælskulist (sem oft var kölluð þrætubók hér á landi).
76

 Af öðrum 

greinum eru stærðfræði og tónlist einna helst stundað, en takmarkast þó að mestu leiti 

við beinar þarfir kirkjunnar, þ.e. tímatalsreikning og messusöng. 

                                                 
69  Hjalti Hugason, Frumkristni og upphaf kirkju, bls. 165 
70  Gunnar F. Guðmundsson, Íslenskt samfélag og Rómakirkja, bls. 171 
71  Hjalti Hugason, Frumkristni og upphaf kirkju, bls. 232 
72  Hjalti Hugason, Frumkristni og upphaf kirkju, bls. 243 
73  Sigurður Líndal, „Upphaf kristni og kirkju“, bls. 262 
74  Björn Þorsteinsson, Ný Íslandssaga, bls. 185 
75  Hjalti Hugason. „Hvaða skólar voru starfræktir á Íslandi á miðöldum?“. Vísindavefurinn 11.6.2004. 

http://visindavefur.is/?id=4342. (Skoðað 5.11.2013) 
76  Sigurður Líndal, „Upphaf kristni og kirkju“, bls. 262-263 

Svo er reyndar að á sama tíma og menntun er að taka sín fyrstu skref hér á landi er 

hún að taka miklum stakkaskiptum í Evrópu. Þar gætti nú sífellt meiri áhrifa frá 

arabískum fræðum, sem oft byggðu svo á forn-grískum eða indverskum fræðum. Þessi 

áhrif frá hinum íslamska heimi kom að miklu leiti til vegna krossferðanna.
77

 Eitthvað af 

þessum nýju fræðum skilaði sér til Íslands, en mjög takmarkað þó. 

5.4 Útbreiðsla þekkingar til þjóðarinnar 

Með tilkomu nýrrar ritfærrar klerkastéttar var mikil áhersla lögð á þýðingar og skrif á 

helgum ritum, oft nefndar hómilíur. Eru þessi rit með elstu skrifum á íslensku, þau elstu 

mögulega frá 11. öld. Voru þau notuð til að kynna og kenna kristna trú og kristinn gildi 

meðal þjóðarinnar.
78

   

Ekki er ólíklegt að þessi ríka áhersla á ritun bóka á íslensku á fyrstu öldum kristni hér 

á landi hafi verið stór þáttur í áframhaldandi þróun þar á með ritun Íslendingasagna á 

13. öldinni, einhvers merkasta menningararfs þjóðarinnar.  

Fyrir utan hið formlega bóknám og menntunar til prests, sem hefur hér verið til 

umfjöllunnar, er vert að geta að kirkjan beitti sér einnig fyrir útbreiðslu kristinnar 

þekkingar meðal almennings. Þessi þekking miðaðist eingöngu við hið kristilega 

trúarinntak, svo sem faðir vorið, trúarjátninguna og að geta framkvæmt einfalda skírn, 

en ekki við almennari kunnáttu svo sem lestur eða skrift. Vilji til útbreiðslu þessarar 

þekkingar virðist hafa komið snemma fram og er t.d. getið í kristinna laga þætti 

Grágásar. Hinsvegar virðist almennt ekki hafa verið mikill þrýstingur á presta að 

framfylgja þessum ákvæðum og þróuðust mál þannig að ætlast var til að þessi kennsla 

færi fram innan heimilanna.
79

 

Sé litið heilt yfir sést að kennsla í klaustrum, Stólaskólum og við höfðingjasetur hafi 

verið á höndum allra þessara aðila langt fram eftir öldum. Þannig hafa varðveist margir 

námssamningar frá 14. og 15. öld um kennslu og eru þeir jöfnum höndum milli þessara 

aðila.
80

 Ætla má að stigsmunur hafi verið á áherslum í fræðakennslu hjá þessum aðilum 

og að áhersla menntasetranna hafi verið meiri á íslensk og norræn fræði. Um slíkt er þó 

erfitt að fullyrða þar sem heimildir skortir. Það fer þó ekki á milli mála að frá upphafi 

                                                 
77  Sigurður Líndal, „Upphaf kristni og kirkju“, bls. 264 
78  Björn Þorsteinsson, Ný Íslandssaga, bls. 230 
79  Hjalti Hugason, Frumkristni og upphaf kirkju, bls. 367-368 
80  Sigurður Líndal, „Upphaf kristni og kirkju“, bls. 261 

12. aldar hið síðasta sáust ríkari áherslur á íslenska ritlist. Íslendingar hófu að skrifa á 

íslensku um 1100 og eitt elsta varðveitta íslenska ritið, frá miðri tólftu öld, er Fyrsta 

málfræðiritgerðin, sem er ætlað að styrkja íslensk skrif.
81

 Líklegra er að þessi viðleitni 

hafið frekar komið frá menntasetrunum, og kannski að einhverju leiti frá klaustrunum, 

frekar en Stólaskólunum þar sem meiri áhersla var á hefðbunda kennslu til prests. 

Óumdeilanlegt er þó að Stólaskólarnir, með biskupsvald að baki sér, var sterkasta afl 

íslenskrar menningar. Þetta sést einmitt vel í íslenskum bókmenntum, þar sem heiðin 

gildi hurfu fljótt alveg með tilkomu Stólaskólanna og urðu þeir fljótt ríkjandi afl meðal 

íslenskra fræðimanna.
82

  

                                                 
81  Jónas Kristjánsson, „Bókmenntasaga“, bls. 210-211 
82  Björn Þorsteinsson, Ný Íslandssaga, bls. 231 



28 

6 Niðurstöður 

Við kristnivæðingu landsins blandaðist hinn munnlegi norræni sagnaarfur við bóklegan 

heim kristninnar. Fyrir atbeina ötulla manna, bæðri lærðra sem leikra, þróaðist hér 

samfélag þar sem menntun og lærdómur vöktu virðingu og aðdáun. Leiddi þessi þróun 

til ritunnar hins merka sagnarfs Íslendinga. Sagnarfur sem var skrifaður með latnesku 

letri en á íslensku og þar sem hinn norræni heimur fjölskyldubanda og heiðurs 

blandaðist kristnum gildum á einstakan hátt. 

Þetta menntasamfélag hófst við kristnivæðingu þegar hið evrópska háskólasamfélag 

opnaðist fyrir Íslendinga. Lærðir Íslendingar nýttu svo þekkingu sína hér á landi bæði á 

formlegan og óformlegan hátt. Formlega í gegnum fyrstu íslensku biskupanna, feðgana 

Ísleif og Gissur og svo Jón Ögmundarson. Allir höfðu þeir lært erlendis og nýttu þá 

þekkingu og innsýn til að byggja upp menntasetur sem höfðu fyrst og fremst þann 

tilgang að mennta presta. Og óformlega með tilkomu lærdómssetra eins og því sem 

Sæmundur fróði kom á fót í Odda og ólu af sér marga merka menn svo sem Þorlák 

helga og Snorra Sturluson. 

En fræðasetur þessi náðu ekki að festa sig í sessi sem sjálfstæðar stofnanir, einkum 

vegna fámennis þjóðarinnar. Í öðrum löndum myndaðist sjálfstætt embættismannakerfi í 

kringum biskupsdæmin sem gat stutt og viðhaldið framþróun, eins og til dæmis 

varðandi menntun. Svona embættismannakerfi náði aldrei að skjóta rótum við íslensku 

biskupsstólanna og skorti þá því stöðugleika. Þetta þýddi að rekstur þeirra var ávallt 

háður vilja og duttlungum einstaklinga, einkum biskupa. Þetta, ásamt ýmsum öðrum ytri 

aðstæðum gerði það að verkum að það menntasamfélag sem var hér við lýði á 12. og 

13. öld leið undir lok og þrátt fyrir tilraunir einstaka manna eins og Lárentínusar 

Kálfssonar og Stefáns Jónssonar, þá náði aldrei verða til öflug menntastofnun sem 

staðið gæti á eigin fótum til lengri tíma og stuðlað að frekari uppgangi í menntamálum. 

Þetta fræðasamfélag sem hér þróaðist og stendur í mestum blóma á 12. og 13. öld átti 

rætur sínar í því evrópska. En meðan það evrópska umbyltist með tilkomu arabískrar og, 

í gegnum hana, forn-grískrar þekkingar, horfðu Íslendingar meira á sinn eiginn og hinn 

sam-norræna sagnaarf og vann úr honum.
83

 Íslendingar voru þátttakendur í 

                                                 
83  Björn Þorsteinsson, Ný Íslandssaga, bls. 230 



29 

þekkingarheim kristninnar í Evrópu, en gerðu það á eigin forsendum. Þessar 

mismunandi áherslur er það sem helst greinir milli íslenskar og evrópskar fræða 

þróunnar og leyddi til einstaks sagnaarfs. Það umhverfi sem skóp þennan sagnaarfs 

entist ekki til lengdar. Á 14. öld voru þegar farinn að sjást merki hnignunnar í klaustrum 

og menntastofnunum landsins og fór það versnandi með tímanum. Kemur þar margt til. 

Langvarandi áhrif upplausnar Sturlungaaldarinnar, erlendir biskupar með takmarkaðan 

áhuga á menntun, með stopulli siglingum skarst á taugina við evrópska 

fræðasamfélagið, versnandi árferði (litla ísöld) og skelfilegar farsóttir eins og 

Svartidauði í upphafi 15. aldar og Plágan síðari í lok hennar. Allt stuðlaði þetta að 

erfiðari lífsskilyrðum þar sem fræðimannslíf, hvort sem er til kennslu eða skrifta, átti 

erfitt uppdráttar. 

Það verður þó að taka skýrt fram að þrátt fyrir að skipst hafi á skin og skúrir í 

menntamálum þjóðarinnar fram að Siðaskiptum, þá náði íslenska kirkjan að vaxa og 

dafna nægjanlega til geta viðhaldið sér í gegnum aldirnar, þrátt fyrir öll áföllin sem á 

þjóðinni dundu. Ekki má líta svo á að menntamál hér hafi verið algerlega svart og hvít 

milli hins blómlega fræðasamfélags 12. og 13. aldar og áranna þar á undan og eftir. Þó 

ljósið hafi skinið skærast á því tímabili sem hinn íslenski sagnaarfur verður til þá er því 

ekki að móti mælt að íslenskir prestar voru almennt síst verr að sér en erlendir kollegar 

sínir, Íslendingar héldur áfram að sækja háskóla í Evrópu og fræðimennska í ýmsu 

formi hafði alltaf virðingarsess í íslensku samfélagi, þá sem nú. 

